
Nomenclature :
        c Superius

        e Contra

        f Tenor

        h Bassus

Source :
        Premier livre des Amours de Pierre de Ronsard
        mis en musique à IIII. parties... -
        Adrian le Roy & Robert Ballard (Paris) 1578.

Amour me tue, et si je ne veux dire
Le plaisant mal que ce m’est de mourir,
Tant j’ay grand peur qu’on voulust secourir
Ce doux tourment pour lequel je soupire.
Il est bien vray que ma langueur desire
Qu’avec le temps je me puisse guerir :
Mais je ne veux ma dame requerir
Pour ma santé, tant me plaist mon martire.
Tay toy langueur, je sens venir le jour
Que ma maistresse, après si long sejour,
Voyant le soin qui ronge ma pensée,
Toute une nuict folastrement m’aymant
Entre ses bras, prodigue, yra payant
Les interectz de ma peine avancée.
                                                                            Pierre de Ronsard

